
መስቀል ተሰቀለ ሃሌ ሃሌ ሉያ አርእየነ እግዚኦ ሣህለከ ረዳኤ ኩነነ ወኢትህድገነ መሐረነ መሐከነ 
እግዚኦ እግዚኦ ተሣሃለነ 

መሐረነ አብ 
ተሣሃለነ ወልድ 

መንፈስ ቅዱስ መሐሪ ተዘከረነ በሣህልከ(፫ ጊዜ) 
 

ሃሌ ሉያ 
ሃሌ ሉያ 

ለከ ንፌኑ ስብሐት ወለከ ናዐርግ አኰቴት መሐረነ መሐሪ ኃጢአተነ አስተሥሪ 
ወአድኅነነ ወተማኅፀን ነፍሰነ ወሥጋነ 
ክርስቶስ ወልደ እግዚአብሔር አምላክነ 
ወመድኅኒነ ኢየሱስ ክርስቶስ ተሣሃለነ 
በብዝኃ ምሕረትከ ደምስስ አበሳነ 
ወፈኑ ሣህለከ ላዕሌነ እስመ እምኃቤከ 
ውእቱ ሣህል ሃሌ ሉያ መሐረነ አብ መሐሪ 
ወተሣሃለነ ሀብ ሣህለከ መሐሪ 
ኢታጥፍአነ ተዘኪረከ ዘትካት በምሕረትከ 
እስመ መሐሪ አንተ ወብዙኅ ሣህልከ ለኵሎሙ እለ ይጼውዑከ 
ይጼውዑከ በጽድቅ ሰማዒ ወትረ 
ከሃሊ ዘውስተ አድኅኖ ከሃሊ 
ዘውስተ አድኅኖ ለአምላከነ ጻድቅ እስመ ጽድቅ ቃሉ 
ንስአሎ ለአብ ይፈኑ ለነ ሣህሎ 
እስመ አብ የአክል ለዘሰአሎ ሃሌ ሉያ ስብሐት ሎቱ ይደሉ 
ሃሌ ሉያ አኰቴት ሎቱ ይደሉ ሃሌ ሉያ ለክርስቶስ ለእግዚአ ኵሉ 
ሃሌ ሉያ ሃሌ ሃሌ ሉያ ወይእዜኒ 
መኑ ተስፋየ አኮኑ 
እግዚአብሔር ውስተ አዴከ አግዚኦ አማኅፅን ነፍስየ 
-------------------------------------------------------------------------------------- 
ኀበ አምላከ ምሕረት አማኃፅን ነፍስየ 
ኀበ ንጉሠ ስብሐት አማኃፅን ነፍስየ 
በእግዚእየ ወአምላኪየ አማኃፅን ነፍስየ 
እምኩሉ ምግባረ እኩይ አድኅና ለነፍስየ 

(፫ ጊዜ) 
------------------------------------------------------------------------------------------------- 

ሀቡ 
ንስአሎ 

ንስአሎ 
ወናስተምሕሮ 

ለአምላክነ ጻድቅ እስመ ጽድቅ ቃሉ 
አምላከ ነዳያን ረዳኤ ምንዱባን 
ዘይክል ኵሎ ወአልቦ ዘይሰአኖ 
ንሕነ ኀቤከ ተማኅፀነ 
አምላከ ነዳያን ወተስፋ ቅቡጻን 

ዘይክል ኵሎ ወአልቦ ዘይሰአኖ 
ንሕነ ኀቤከ ተማኅፀነ 
አምላከ ነዳያን ናዛዜ ኅዙናን 
ዘይክል ኵሎ ወአልቦ ዘይሰአኖ 
ንሕነ ኀቤከ ተማሕፀነ 

 

ኦ  እግዚአብሔር አብ አኃዜኩሉ ዓለም መሐረነ ኦ ወልድ ዋሕድ ኢየሱስ ክርስቶስ ተሣሃለነ 
ኦ ጰራቅሊጦስ መንፈሰ ጽድቅ ሥረይ ለነ አበሳነ 

 
እስመ አልብነ ረዳኢ በጊዜ ምንዳቤ ወሐዘን እስመ ዘእንበሌከ ባዕደ ኢነአምር 

ኤሎሄ ኤሎሄ ዘአንተ ትቤ በጽራህከ ተማህጸነ ምኅላነ ስማዕ አምላክነ 

ነግሃ ተዘከረነ ወነጽር ዲበ ቅኔነ ኖላዊነሔር ትጉህ ዘኢትነውም አንተ አምላክ ሃሉ ምስሌነ  

ወበከመ ዓቀብከነ እምነግህ እስከሠርክ ዕቀበነ እግዚኦ እምነግህ እስከ ሠርክ (፫ጊዜ) 

ተሣሃልከ እግዚኦ ምድረከ ሃሌ ሉያ ስማዕ ጽሎተነ ወስእለተነ ወሥረይ ኩሎ ኃጢአተነ ስማዕ 
ጽሎተነ ወስእለተነ ዘሰማዕኮ ጸሎቶ ወስእለቶ ለእዝራ ተወከፍ ምህላነ ሰላመከ ሀበነ 
እማእከሌነ ኢትርኃቅ 

 
ወሚጥ መዓተከ እምኔነ ሃሌ ሉያ ንዒ ኀቤየ እንቲአየ ሠናይት ርግብየ መዓዛ አፉሃ ከመ ኮል 
ወኵሎ ነገራ በሰላም 

 
አርእየነ እግዚኦ ሣህለከ ሃሌ ሉያ ማኅደረ ሰላምነ ቅድስት ደብተራ እሞሙ ለሰማዕት ወእኅቶሙ 
ለመላእክት ንዑ ንስግድ ኵልነ ኀበ ማርያም እምነ 
 
መልአከ ሰላምነ ሊቀ መላእክት ሚካኤል ሰአል ወጸሊ በእንቲአነ አዕርግ ጸሎተነ ቅድመ መንበሩ 
ለንጉሥ ዓቢይ 

 
ገብርኤል አብሠራ ለማርያም ወይቤላ ትወልዲ ወልደ ወይነግሥ ለቤተ ያዕቆብ ለዓለም ወአልቦ 
ማኅለቅት ለሰላሙ 

 
ሰአል ለነ ጊዮርጊስ ኀበ እግዚአብሔር ወጸሊ በእንቲአነ ሐረድዎ ወገመድዎ ወዘረዉ ሥጋሁ ከመ 
ሐመድ ወወሰድዎ ኀበ ፸ ነገሥት ረገጸ ምድረ አንሥአ ሙታን አባ ጊዮርጊስ በሰላም ዐደወ 
መንግሥተ ክብር ወረሰ 



2 



 

ብፁዕ አባ አቡነ ተክለሃይማኖት ዘኤለ ገዳማተ እምኀበ እግዚኡ ይንሣእ እሴተ ቦአ 
ሃገረ ደብረሊባኖስ በፍስሐ ወበሰላም 

 
ጻድቅስ ከመበቀልት ይፈርኅ ወይበዝኅ ከመዘግባ ዘሊባኖስ ገብረ መንፈስቅዱስ ኖመ ኖመ 
ኢየሩሳሌም በፍስሐ ወበሰላም 

 
ባርከኒ አባ እንሣእ በረከተከ በእንተ ሰላማ ለቅድስት ቤተ ክርስቲያን አባ ባርከኒ እንሣእ በረከትከ 
 
መስቀል ብርሃን ለኩሉ ዓለም መሰረተ ቤተክርስቲያን ወሃቤ ሰላም መድኀኔዓለም ሰላመከ ሀበነ 
 
ለዓለም ወለዓለመ ዓለም ሃሌ ሉያ ሰላመ አብ ወሰላመ ወልድ ወሰላመ መንፈስ ቅዱስ የሃሉ 
ማእከሌክሙ አኃው 
 
ሰላመ አብ ወሰላመ ወልድ ወሰላመ መንፈስ ቅዱስ የሃሉ ማእከሌክሙ አኃው 
ሰላመ አብ ወሰላመ ወልድ ወሰላመ መንፈስ ቅዱስ የሃሉ ማእከሌክሙ አኃው 

 
እግዚኦ መሐረነ ክርስቶስ (፫ጊዜ)  
በእንተ ማርያም መሐረነ ክርስቶስ (፫ ጊዜ) 
(ሰአሊ ለነ ማርያም ምሕረተ ወልድኪ የሐውፀነ እምአርያም) 
ሰአሊ ለነ ማርያም ለለሰዓቱ ተግባረ እደዊሁ ለወልድኪ ኢንጥፋእ በከንቱ ኵሎ መዓልተ 
ወኵሎ ሌሊተ ብዙኃ ኃጢአተ ዘገበርነ በእንተ ማርያም እምከ መሐሪ ሥረይ ለነ 

 
ሥመር እግዚኦ ከመ ታድኅነነ 
ኢታርምም እግዚኦ ወኢትጸመመነ 
ተዘከር እግዚኦ ከመ መሬት ንሕነ 

 
እግዚኦ አዕርፍ ነፍሳተ አግብርቲከ ወአለአዕማቲከ 
ኵሎሙ ክርስቶሳውያን (አቡነ ዘበሰማያት) 

